
هیوادارم لە پاڵەوانیەتی جیهانی و 
ئۆڵۆمپیات ئاڵای كوردستان بەرز بكەمەوە

*چۆن بوو ئەم یارییە قورسەت هەڵبژارد كە یاریی ئاسنە؟
-لە س������اڵی 2002 یاری بەرزكردنەوەی قورساییم هەڵبژارد بە هۆی 
براگەورەكەم كە یەكێكە لە پاڵەوانەكانی بەرزكردنەوەی قورس������ایی بوو 
لە سەر ئاس������تی عێراق و وڵاتانی عەرەب و خاوەنی ملوانكەی زێڕە، 
ئەو یەكەم هۆكار بوو بۆ پەلكێش������كردنی م������ن بۆ هەڵبژاردنی یاریی 

بەرزكردنەوەی قورسایی.
*ئاستی ئەم یارییە لە كوردستان بە گشتی چۆن دەبینی؟

- ئاستی ئەم یارییە لە كوردستاندا پێشكەوتنێكی زۆرباشی بەخۆیەوە 
بینیوە، هەر لە س������اڵانی 1980�ەوە تاوەكو ئێس������تا بەردەوام پاڵەوانی 
دروس������تكردووە، ژمارەیەكی بەرچاو چوونەتە ئاستەكانی پاڵەوانییەتی 

عەرەبی و ئاسیا و جیهانی و ئەنجامەكانیان دیارن.
* ئەی لە شاری هەولێردا ئەو یارییە لە چ ئاستێكدا دەبینی؟

- بێگومان ش������اری هەولێر قوتابخانەیە ب������ۆ یاریی بەرزكردنەوەی 
قورس������ایی و لە ئاستێكی زۆر باش������دایە كە توانای بەراوردی 
پاڵەوانانی جیهانی دەك������رێ، زۆربەی پاڵەوانەكان لە 

شاری هەولێر درووست بوون.
*بۆچی ئەم یارییە وەكو پێویست نییە كە 

یاریزانان رووی تێبكەن؟
- یاریزانان بە كەم������ی روو لەم یارییە 
دەكەن بەهۆی پێویستی و تایبەتمەندیی 
ئ������ەم یاریی������ە ب������ە توان������ا و تەركی������ز و 
ئەنجامدانی  كەمی������ی  هەروەها  خێرایی، 
پاڵەوانەتییەكان كە س������اڵانە، یان دوو ساڵ 
جارێك ئەنجام دەدرێ������ت، ئەمانە هەمووی 

ی 
انەب

ن ك
رزا

 كا
نە:

یما
د

ژمارە )1009(  702015/1/12

عەبدولكەریم هاشم لە دایكبووی ساڵی 1995ی شاری هەولێرە و دەرچووی پەیمانگەی وەرزشییە 
و ئێس������تاش قوتابی كۆلێژی پەروەردەی وەرزش������ییە و یەكێك لە یاریزانە لاوەكانی شاری هەولێرە كە 
لە س������اڵی 2002�ەوە تێكەڵی یاریی بەرزكردنەوەی قورس������ایی بووە و چەندین ئەنجامی گەورەی 
بەدەس������تهێناوە، ئێستاش یاریزانی یانەی هەولێر و هەڵبژاردەی بەرزكردنەوەی قورسایی عێراقە، 
ئێمەش لە دەرفەتێكدا چەند پرس������یارێكمان ئاڕاستەی كرد و بەمجۆرە وەڵامی پرسیارەكانی 

دایەوە.

عەبدولكەریم هاشم یاریزانی بەرزكردنەوەی قورسایی:

ن  ر كا هۆ
بۆ كەمیی یاریزانان 

لەم یارییە. 
*كێش������ەو گرفتت������ان لە ی������اری بەرزكردنەوەی 

قورسایی چییە؟
- یاری بەرزكردنەوەی قورس������اییش وەكو هەموو یارییەكانی دیكە 
كێشەی هەیە، دەتوانرێ بە بودجەیەكی كەم چەند یاریزانێكی بەتوانا 
دروس������ت بكرێ������ت و ملوانكەی زێڕین لە پاڵەوانەتییەكانی ئاس������یا و 
عەرەبی بەدەست بهێنن، بەڵام بەداخەوە تا ئێستا تەنها یانەی وەرزشیی 
هەولێ������ر گرنگی بەو یارییە دەدات، ئەویش بە توانایەكی ماددی زۆر 
سنووردارەوە، نەكردنەوەی خول و سەربازگەی مەشقی بۆ یاریزانان لە 
دەرەوەی وڵات، نەبوونی راهێنەرێكی نێودەوڵەتی و بەش������دارینەكردنی 
یانەكان������ی هەولێر لە پاڵەوانەتییەكاندا ئەوانە هەمووی كێش������ەی ئەم 

یارییەن لە كوردستاندا.
* یانەكەتان وەكو پێویست هاوكاریتان دەكات؟

- بەڵێ بەگوێرەی ئەو توانا كەمەی هەیەتی تا رادەیەكی زۆر باش 
هاوكاریم������ان دەكات، بەڵام بەهۆی ئ������ەو قەیرانە داراییەی دووچاری 
كوردستان بووەوە لە 2014 ئێمە وەك راهێنەران و یاریزانان بۆ زیاتر لە 

)13( مانگ، بەبێ مووچە بەردەوامبووین.
* بەهۆی ئەو گرفتە ئەمنییەی هەیە ئێستاش لەگەڵ هەڵبژاردەی 

عێراق بەردەوامیت؟ 
- لە س������اڵی 2007 �ەوە لە ریزی هەڵبژاردەی عێراقم و ئێس������تاش 

بەردەوامم.
* هیوا و ئاواتت وەكو كوڕە وەرزشكارێك چییە؟

- هیواخوازم بتوانم لە پاڵەوانیەتی جیهانی و ئۆڵۆمپیات بەش������داربم 
و ئاڵای دەوڵەتی كوردستان بەرزبكەمەوە.

* بۆپێشكەوتنی ئەم یارییە چی بكرێت باشە؟
- دابینكردنی هۆڵێكی تایبەت بە یاریی بەرزكردنەوەی قورس������ایی 
بە ستاندەری نێودەوڵەتی و هاوكاریكردنی یاریزانان لە رووی ماددی 
و مەعنەوییەوە، دڵنیام ل������ە ماوەیەكی كەمدا ئەنجامێكی بەرچاوی 

لەسەر ئاستی عەرەبی و ئاسیادا دەبێت.
*داواكاری و پێشنیارت بۆلایەنی بەرپرس چییە؟

- بەهی������وای ئەوەم زیاتر گرنگی بە یارییە تاكەكان بدرێت لەس������ەر 
ئاستی كوردستان، چونكە لەم یارییانە ئەنجامی گەورە بەدەستدێت.

یاریزانانی چ  بە   *
وڵاتێك سەرسامیت لەجیهاندا؟

- بەڕاستی سەرسامم بە ئاستی یاریزانانی 
هەڵبژاردەی رووسیا و ئێران و چین و ئێستاش توركیاش 
لە كێبڕكێیەكان هاتۆتە پێشەوە و هەوڵی بە سیاسیكردنی یارییەكان 
دەدات، ب������ۆ نموون������ە بەڕێوەچوونی پاڵەوانیەت������ی بەرزكردنەوەی 

قورسایی لە ئەنتالیا.
*بۆچی ئێستا كەمتر لە پاڵەوانیەتییەكان دەبیندرێی؟

- لەبەرئەوەی من لە كێشی )77كغم(دا تاكە یاریزانی كوردم 
كە بەشداربم لە ریزی هەڵبژاردەی عێراق، هەروەها ئەم كێشەی 
نێوان كورد و بەغدا منیش بەش������ێك ب������ووم لەوانەی ئەو باجەم 
داوە، بۆ نموونە مانگی 4 بەش������داریم كرد لە كەمپێكی مەشقی 
زیات������ر لە 85 رۆژ بۆ پاڵەوانیەتی جیهانی لە مۆس������كۆ، بەڵام 
دوای نەبوونی ركابەرم بەش������دارییان پێ نەكردم، لە مانگی 8 
بانگیانكردم بۆ بەش������داریكردن لە پاڵەوانیەتی ئاسیادا لە وڵاتی 
كۆریا بەهەمان ش������ێوە بەش������داریم پێنەكرا، هەروەها لە مانگی 
10 بانگك������رام بۆ پاڵەوانیەتی ئاس������یا لە وڵاتی كازاخس������تان 
دیس������انەوە بەش������داریم پێنەكرا، هەروەها لە مانگی 1ی ساڵی 
2015 بانگهێش������تكراوم ب������ۆ بەش������داری لەپاڵەوانیەتی وڵاتی 
قەتەر، بەڵام دیس������ان رەتیانكردەوە بەش������داریم پێبكەن، هەموو 
ئەوان������ەش دەگەڕێتەوە بۆ خراپی پەیوەندییەكانی نێوان یەكێتیی 
بەرزكردن������ەوەی قورس������ایی هەرێم������ی كوردس������تان و یەكێتیی 
بەرزكردنەوەی قورسایی عێراق، من بڕوام بەتواناكانم هەیە و بە 
پشتبەستن بە خوای گەورە، دەمتوانی چەندین ملوانكەی دیكە 

بۆ كوردستان بەدەست بهێنم.
*باشترین ئەنجامەكانت وەكو یاریزان تا ئێستا چی بوون؟

- باش������ترین دەس������تكەوتەكانم لە پاڵەوانیەت������ی عەرەبی )3( 
ملوانكەی زێڕ و لە پاڵەوانیەتی ئاسیا لە وڵاتی تایلەند توانیم 
)3( ملوانك������ەی زێڕ بەدەس������ت بێنم بە پل������ەی یەكەم چەندین 

ئەنجامی باشیشم لەسەر ئاستی عێراق و كوردستان هەبووە.
*بەرنامەت بۆ داهاتووی خۆت چییە ؟

- هەوڵ������دەدەم بەردەوامبم لە مەش������ق و راهێنانەكان بۆ ئەوەی 
بتوانم ئەنجامی شایستەتر لە پاڵەوانیەتییەكان بەدەستبهێنم.

*ئەگەر شتێكت لە كۆتاییدا مابێت؟
-س������وپاس بۆ گۆڤاری گوڵان بۆ بەسەركردنەوەی بەردەوامی 
یاریزانان، س������وپاس ب������ۆ راهێنەران )خەس������رۆ ئیس������ماعیل و 
د.عەبدولس������ەمەد( كە بۆ بەردەوامبوونم ل������ە یاریكردن هانیان 
داوم، هەروەها زۆر سوپاسی دەستەی كارگێڕیی یانەی وەرزشی 
هەولێر دەكەم و راهێنەر و یاریزانانی كە بوونە هاندەر و پشتیوانم 
لە س������ەركەوتنەكانم، هەروەها یەكێتیی بەرزكردنەوەی قورسایی 

لقی هەولێر و تاهیر سابیری بۆ هاوكاری بەردەوامی من.

سێ ملوانكەی زێڕم
لە پاڵەوانیەتییەكانی 

عەرەبی و ئاسیا 
بەدەستهێناوە

بڕیارێكی دیكەی 
ئەنریكیی جێبەجێ نەكرد

ئەس������تێرەی ئەرژەنتینی یانەی بەرشلۆنە لیونێل میسی 
بووە جێی تێرامانی بەڕێوەبەری هونەری تیپەكەی لویس 
ئەنریك������ی كاتێك ئامادەی یاری������گای یانەكەی بوو. 
لەمباریەوە رۆژنامەی سپۆرتی وەرزشی بڵاویكردەوە 
یاریزان میسی بۆ جارێكی تر پێچەوانەی بڕیارەكانی 
راهێنەرەك������ەی مامەڵ������ەی ك������رد دوای ئەوەی 
بەڕێوەبەری هونەری تیپەكە پش������ووی بەسەرجەم 
یاریزانەكان دا لەمەش������ق و راهێنان، بەڵام لیونێل 
میس������ی ئامادەی یاریگای سیوتات ئیسپۆرتیڤا 

میسی

لویس ڤانگال:
لە داهاتوو تەنها متمانە بە رونی ناكەین

بەڕێوەبەری هونەری یانەی شەیتانە سوورەكان لویس ڤانگالی هۆڵەندی دووپاتیكردەوە بۆ داهاتوو 
مەرج نیە بڕواو متمانە بەئەس������تێرەی یانەكە وێین رونی بكەین بەش������ێوەیەكی س������ەرەكی. هەروەها 
ڤانگال بۆ رۆژنامەنووس������ان ئاماژەی بۆئەوەكردووە لەداهاتوو متمانە ناكەینە س������ەر وێین رونی یان 
هەر یاریزانێكی تر ئەوەش بەمەبەس������تی بەدەست هێنانی هاوسەنگیە لەریزی یانەكە، چونكە تیپەكە 
هێشتا لە قۆناغی بونیاتنانەوەیە، بۆیە پشت بەستن بە رونی تەنیا بۆ هۆكاری هونەریە و دەمانەوێت 
لە ش������وێنێكی تری یاریگا سوودی لێوەربگرین. هەر لەدرێژەی قس������ەكانیدا ڤانگال وتی: ئەوجۆرە 
یاریزانان������ەم خۆش دەوێت كە دەتوانن لەچەندین ش������وێن لەنێو یاری������گا یاری بكەن، بۆیە دەمەوێت و 
ه������ەوڵ دەدەم ژمارەیەكی زۆر لەمجۆرە یاریزانانە بۆ مان یونایتد رابكێش������م، چونكە یارمەتی هەر 
بەڕێوەبەرێكی هونەری دەدەن. لەكۆتایی قس������ەكانیدا ڤانگال ئاماژەی بۆئەوەكرد لەماوەی داهاتوو 

متمانە بەیاریزانە سەركەوتووەكان دەكەین و ئەم هەنگاوە بۆ دواڕۆژی تیپەكە زۆر باشە.

بوو بەمەبەستی ئەنجامدانی مەشق 
و راهێنان دوای ئەوەی لە یەكەی 
نەبوو  ئامادە  پێش������وو  راهێنانی 
چاودێران  لێكدانەوەی  كەبەپێی 
نامەیەك������ی روون������ە ب������ۆ لویس 

ئەنریك������ی. ئەم������ەش لەكاتێكدایە 
دوای ئ������ەوەی لەیەك������ەی راهێنانی 

پێش������وو ئام������ادەی مەش������ق نەبوو واش 
بڵاوكردەوە بەهۆی ئاوسانی گەدەیەوە بووە، 

بەڵام بەپێی ئەو زانیاریانەی لەیانەكە دزەیان 
كردوە بەهۆی توورەبوونیەت������ی لە بڕیارەكانی 

راهێن������ەری یانەكە كە لەیاری ریال سۆس������یداد 
لەسەر كورسی یەدەگ هێشتیەوە. لەلایەكی ترەوە 
راپۆرت������ە رۆژنامەوانیەكان بڵاویانك������ردەوە لیونێل 

میس������ی خۆش������حاڵ و ئاس������وودە نییە لەگەڵ 
بەرش������لۆنە، بۆی������ە ئەگەری رۆیش������تنی لێ 
دەكرێ������ت بەرەو یانەی چیڵس������ی. لەمبارەیەوە 
رۆژنامەی ماركای وەرزشی بڵاویكردۆتەوە 
نزیكبوونەوەی������ەك لەنێ������وان یاریزانی ناوبراو 

یانەی چیڵسی ئینگلیزی هەیە.

لەوانەیە داهاتووی كریستیانۆ
لە خولی ئەمریكا بێت

خۆرخی میندیز بەڕێوەبەری كارەكانی ئەس������تێرەی یانەی ری������ال مەدرید و هەڵبژاردەی پورتوگال 
كریس������تیانۆ رۆناڵدۆ رایگەیاند ئەگەری ئەوە هەیە رۆناڵدۆ لەداهاتوو دەست بەرداری یانەی شاهانە 

بێت....لەمبارەیەوە پێگەی دیڤنسا سنتراڵ بڵاویكردۆتەوە ئەگەری ئەوە هەیە رۆناڵدۆ دەست بەرداری 
یانەی ریال بێت لەداهاتوو و بەرەو خولی ئەمەریكا بروات دوای بەكۆتا هاتنی گرێبەس������تەكەی لەگەڵ 

یان������ەی ریال لە 2018 هەرچەندە تەنیا خوا دەزانیت چی دەبێ������ت تا ئەو كات. هەروەها خۆرخی میندیز 
روونیك������ردەوە خولی ولایەتە یەكگرتووەكان������ی ئەمەریكا لەماوەی رابردوو ژمارەیەك زۆر ئەس������تێرەی بۆ 
ریزەكان������ی پەلكێش كردبوو لەوانە دێڤید بێكهام و تیری هنری و راول گۆنزالیس و یۆرگن كلینزمان، بۆیە 
بەدوور نازانرێت رۆناڵدۆش لەداهاتوویەكی نزیك بەرەو ئەم خولە بڕوات. ئەمە لەكاتێكدایە ژمارەیەكی زۆر 
لە راپۆرتە رۆژنامەوانیەكان دووپاتیان كردۆتەوە هەردوو یانەی مان یونایتد و پاریس س������ان جێرمان ئارەزوو 

دەكەن ئەو یاریزانە بۆ ریزەكانیان ببەن لەماوەی داهاتوو، بەڵام میندیز ئەم هەواڵانەی رەتكردەوە .

